
Poesias

da Gion Vial

Musica

Dedicau al componist romontsch Duri Sialm

Sco ina evla aulzas ti las alas

e cargas spir argien en tias palas,
plein ritmus tias melodias glischan
e sco ils egls da tschess tes tuns tarlischan.

Ti s'aulzas tendas sur ils cuolms e miras
afuns en vals profundas, fogas stgiras
e fas rudi, sesaulzas pli e pli
sul pauper, staunchel mund da mintgadi.

Ti bragias tgeuamein culs combrigiai
e legras quels ch'ein oz dal cletg alzai.
Ti partas paun e pons cun la dolur
e cumuleschas la ventira ch'ei en flur.

Sco ina evla aulzas ti las alas

e cargas spir argien en tias palas.
Ti musica eis vera palentada
sil mund aü'olma ch'ei sedestadada.



31

Atun

Schi nius ei gia il triembel,
ils larischs sin il tgiembel

purtonts da spir sulegl
gia tremblan da marvegl.
Quei smiul che ti purgina has laschau,

favugn en beinvuglientscha ha scarsau.

Emprema neiv

La rassa alva dalla neiv
cuviera en turpetg la seiv;
mo puma caura cotschna brischa

en freida flomma sut Ia bischa

